
XUNTA DE GALICIA

CONVENIO DE COLABORACION ENTRE A VICEPRESIDENCIA E CONSELLERIA
DE PRESIDENCIA, ADMINISTRACIONS PUBLICAS E XUSTIZA E O COLEXIO
OFICIAL DE PSICOLOXIA DE GALICIA EN MATERIA DE PROTECCION CIVIL,
PARA DAR UNHA RESPOSTA PSICOLOXICA EN EMERXENCIAS E
CATASTROFES

REUNIDOS

Dunha banda, Alfonso Rueda Valenzuela, Vicepresidente e Conselleiro de Presidencia,
Administracions Publicas e Xustiza, actuando en nome e representaciéon da Xunta de
Galicia, en virtude do Decreto 148/2016, do 13 de novembro, polo que se nomean 0s
titulares dos departamentos da Xunta de Galicia, no exercicio das facultades que lle
confire o artigo 34 da Lei 1/1983, do 22 de febreiro, reguladora da Xunta e da sua
presidencia.

Doutra Dna. M? Rosa Alvarez Prada, decana do Colexio Oficial de Psicoloxia de
Galicia, en nome e representacion de este segundo o establecido no artigo 31.1.A dos
seus estatutos.

EXPONEN

A Vicepresidencia e Conselleria de Presidencia, Administracions Publicas e Xustiza, a
través da Direccidn Xeral de Emerxencias e Interior, € o departamento encargado de
xestionar as competencias que, en materia de proteccion civil, ten atribuidas a Comu-
nidade Auténoma de Galicia, segundo o disposto no Decreto 177/2016 do 15 de de-
cembro, polo que se fixa a estrutura organica da Vicepresidencia e das consellerias da
Xunta de Galicia e polo Decreto 74/2018, do 5 de xullo, que establece a estrutura orga-
nica da Vicepresidencia e Conselleria de Presidencia, Administracions Publicas e Xus-
tiza.

O artigo 24 do Decreto 56/2000, do 3 de marzo (DOG n° 62, do 29 de marzo de 2000),
modificado polo Decreto 109/2004, do 27 de maio (DOG n°® 108, do 7 de xufio de
2004), polo que se aproban as medidas de coordinacion da proteccion civil no ambito
da Comunidade Auténoma de Galicia, regula que a Xunta de Galicia podera asinar
convenios de colaboracion con entidades publicas e privadas.

Conforme ao establecido nos artigos 5.3 e 47.2 da Lei 5/2007de emerxencias de Gali-
cia, a Xunta de Galicia podera subscribir convenios de colaboracién con entidades
publicas ou privadas co fin de facilitar a colaboracion das mesmas na xestion de riscos
e de emerxencias.

O artigo 49 do Decreto 56/2000, do 3 de marzo, que regula a planificacion, as medidas
de coordinacion e a actuacion de voluntarios, agrupacions de voluntarios e entidades
colaboradoras en materia de proteccion civil de Galicia, establece como fin principal a
colaboracion coas autoridades competentes na realizacion de tarefas relacionadas coa
proteccion civil.

O Colexio Oficial de Psicoloxia de Galicia ostenta a representacion da profesion de
psicologos na Comunidade Auténoma de Galicia, tendo entre os seus fins a promocion
e desenvolvemento técnico e cientifico da Psicoloxia e o servizo dos seus profesionais
a sociedade.

A Xunta de Goberno, 6rgano executivo do Colexio Oficial de Psicoloxia de Galicia, ten,
entre as suas competencias, a de poder constituir grupos de traballo ou estudo,
designar aos colexiados/as que estime oportuno para a presentacion de estudos,
informes e ditames, por requirimento ou a iniciativa propia, co fin de asesorar a
administracion, como se contempla nas suas funciéns de colaboracion coa Xunta de
Galicia.

O servizo de proteccion civil € un servizo esencial e de caracter excepcional na nosa
comunidade xa que funciona as 24 horas do dia os 365 dias do ano. Ao ser imposible
planificar todas as actuacions nas emerxencias, xa que ocorren a calquera hora e dia
do ano, estas non se poderian afrontar coa mesma garantia se non se tiveran en conta
todos os medios existentes, especialmente aqueles de caracter especifico e especiali-
zado.

Entre os medios e recursos mobilizables pola Vicepresidencia e Conselleria de
Presidencia, Administracions Publicas e Xustiza, €& conveniente contar en
determinados momentos, ademais dos propios, con medios alleos co fin de optimizar
recursos e orzamentos, sendo obxecto deste convenio a colaboracidon co Colexio
Oficial de Psicoloxia de Galicia en materia de proteccion civil, entendendo esta como a
seguridade dos cidadans e os seus bens, a través do seu cofiecemento, pofiendo en
valor o interese da prevencidn e socorro, asi como a practica individual e colectiva da
autoproteccidn, como medidas primordiais para evitar riscos 0 cando menos minorar
as consecuencias dos posibles accidentes.

O Colexio Oficial de Psicoloxia de Galicia ven sostendo un grupo de traballo, Grupo de
Intervencion Psicoldxica en Catastrofes e Emerxencias “GIPCE”, organizado en forma
de rede para activar, e dotado coa necesaria capacitacion técnica e estrutura
organizativa, adquirida ao longo destes anos de colaboracidn coas autoridades de
proteccion civil da nosa comunidade nos que se acadaron bos resultados,
permitindonos dispoifier dun recurso necesario para dar unha resposta psicoloxica en
desastres de media e gran magnitude.

Dado que estas funciéns sé poden ser exercidas de forma exclusiva na nosa
comunidade autonoma polo Colexio Oficial de Psicoloxia de Galicia, non é posible a
aplicacion dos principios de publicidade e concorrencia publica, de acordo co
establecido na Lei 1/2016 do 18 de xaneiro de transparencia e bo goberno, na
administracion publica galega.

Por isto ambalas duas partes,
ACORDAN
Primeiro. Obxecto do convenio

O obxecto do presente convenio é establecer as bases para a colaboracién entre a
Vicepresidencia e Conselleria de Presidencia, Administracions Publicas e Xustiza, a
través da Direccion Xeral de Emerxencias e Interior, e o Colexio Oficial de Psicoloxia
de Galicia, en canto ao apoio que este poida aportar & accion permanente dos 6rganos
e autoridades competentes en proteccidn civil para a prevencion e intervencion ante as
emerxencias.

Segundo. Obxectivos especificos
A colaboracion centrarase nos seguintes apartados:

o Atencion as emerxencias ordinarias especiais nas que, unha vez avaliadas po-
los técnicos de proteccion civil e os técnicos do GIPCE, decidiran en conse-
cuencia a sua actuacion, podendo desprazarse ao lugar onde se producira a
emerxencia, para a atencion psicoldxica as vitimas e familiares

o Formar parte dos comités asesores dos diferentes plans de proteccioén civil ela-
borados pola Xunta de Galicia.

o Participar nos equipos de implantacién dos plans de proteccion civil que poidan
orixinar graves accidentes con importantes repercusions nas persoas € no me-
dio ambiente.

o Formar parte do gabinete de informacién dos plans de proteccion civil, en todo o
relacionado coa difusion de informacién a poboacién que o precise, cando se
produza unha catastrofe ou unha gran emerxencia .

o Colaborar cos grupos de traballo e co persoal técnico da Direccién Xeral de
Emerxencias e Interior na organizacion e programacion de:

» Simulacros organizados pola direccion xeral, nos que participaran as agrupa-
cions de persoal voluntario de proteccion civil e as entidades colaboradoras.

» Xornadas programadas coas asociacions provinciais de agrupacions e aso-
ciacions de persoal voluntario de proteccion civil.

o Cooperar e participar en acciéns formativas dirixidas a persoal técnico e colabo-
rador de proteccion civil de Galicia.

o Intervir noutras comunidades en situacions que, debido a sua magnitude, des-
borde a sua capacidade de resposta. Para actuar nestes casos tera que existir
unha solicitude de intervencion previa do GIPCE ao Colexio Oficial de Psicolo-
Xia e que esta sexa aceptada tanto dende a Direccion Xeral de Emerxencias e
Interior como dende o propio grupo.

Terceiro. Mobilizacion e identificacion do GIPCE

Nos supostos de emerxencias ou activacion de plans de proteccién civil ou cando o
requiran as autoridades de proteccion civil da Xunta de Galicia, a mobilizacién dos
recursos dos integrantes do GIPCE realizaranse a través do Centro de Atencion de
Emerxencias 112-Galicia.

Para o cumprimento das devanditas actividades a Direccién Xeral de Emerxencias e
Interior, ademais da asistencia financeira que se estipula mais adiante, executara as
accions oportunas para que o GIPCE, creado e sostido polo Colexio Oficial de
Psicoloxia de Galicia, dispona de identificacion autorizada e apropiada, asi como, o
logo da central de emerxencias 112 na sua uniformidade, para as labores a
desenvolver.

Cuarto. Libramento de fondos

A Vicepresidencia e Conselleria de Presidencia, Administraciéns Publicas e Xustiza, a
través da Direccion Xeral de Emerxencias e Interior, colaborara para financiar os
custos que xeren as actividades realizadas para que se cumpran os obxectivos do
presente convenio, reflectido no orzamento global de previsién de gastos (anexo ),
cunha achega por un importe maximo de setenta mil euros (70.000 €), con cargo a
aplicacion orzamentaria 05.25.212A.640.0 e codigo de proxecto 2015 00138, dos
orzamentos do ano 2020.

Para percibir a cantidade que achega a Direccién Xeral de Emerxencias e Interior, o
Colexio Oficial de Psicoloxia de Galicia presentara os seguintes documentos:

e A conta xustificativa dos gastos totais realizados e a documentacion acreditativa
do seu pago (ndminas, facturas, etc), tendo en conta que a cantidade maxima
que se obriga a aportar a Vicepresidencia e Conselleria de Presidencia, Admi-
nistracions Publicas e Xustiza é de setenta mil euros (70.000 €), reducindose na
mesma proporcion as cantidade xustificadas respecto do orzamento total (ane-
xo I).

e Facturas e xustificantes de pagamento correspondentes aos gastos totais reali-
zados. Consideraranse xustificantes de pagamento validos unicamente os ex-

tractos ou certificacions bancarias debidamente identificados, selados e asina-
dos pola decana do colexio.

e Para aquelas compras realizadas en metalico, de ata 1000 euros por factura,
sera suficiente a factura orixinal ou compulsada polas oficinas de rexistro en
que figure “pagado” xunto coa sinatura e o numero de NIF da persoa encargada
da empresa subministradora.

e Documentos de liquidacion de gastos de mantemento, desprazamento e loxisti-
ca, polo cumprimento das actividades do convenio, na que figure tanto a confor-
midade da decana do colexio como o “recibin” do perceptor desta compensa-
cion.

No caso de non presentarse as facturas suficientes no prazo establecidos ou ben non
ser correctas na sua totalidade, o libramento dos fondos verase reducido na mesma
proporcion que represente a cantidade xustificada respecto do orzamento total.

A Direccion Xeral de Emerxencias e Interior acompanara unha certificaciéon na que se
indique o cumprimento, por parte do Colexio Oficial de Psicoloxia de Galicia, das
obrigas contidas neste convenio.

Toda a documentacion xustificativa descrita nesta clausula debera estar en poder da
Direccion Xeral de Emerxencias e Interior, a mais tardar, o 30 de novembro de 2020.

Quinto. Publicidade

Este convenio sera obxecto de publicacién de acordo co previsto na Lei 1/2016, do 18
de xaneiro, de transparencia e bo goberno da administracion publica galega. Asi
mesmo, incluirase no Rexistro Publico de Axudas, Subvencions e Convenios, de
conformidade co Decreto 132/2006, do 27 de xullo, polo que se regulan os rexistros
publicos creados nos artigos 44 e 45 da Lei 7/2005, do 29 de decembro, de
presupostos xerais da comunidade autonoma para o ano 2006, e o artigo 16 da Lei
9/2007, do 13 de xufio, de subvenciéns de Galicia.

As partes asinantes do convenio manifestan o seu consentimento para que os datos
persoais que constan neste convenio, asi coma o resto das especificacions contidas
no mesmo, poidan ser publicados no Portal da Transparencia e Goberno Aberto.

Sexto. Comision de seguimento

Créase unha comision mixta, constituida por dous representantes por cada unha das
partes, que velara polo cumprimento das estipulacions deste convenio e proporcionara
o soporte de xestién axeitado para atender os supostos que as circunstancias puideran
deparar e propofier as actuacions que sexan necesarias para o desenvolvemento e
execucion do mesmo.

Pola Direccion Xeral de Emerxencias e Interior:

e A persoa responsable dunha subdireccidén xeral da Direccidn Xeral de Emerxen-
cias e Interior
Un/unha técnico/a dependente da mesma

Polo Colexio Oficial de Psicoloxia de Galicia:
e A decana do Colexio e a coordinadora do GIPCE

Sétimo. Causas de resolucioén
O presente convenio resolverase:

a) Por incumprimento total ou parcial dalgunha das estipulaciéns que o regulan.
b) Polo transcurso do tempo estipulado sen que se culminen as actividades acor-
dadas.

De se resolver o convenio, Vicepresidencia e Conselleria de Presidencia,
Administracions Publicas e Xustiza podera, de ser o caso, esixir o reintegro das
cantidades achegadas.

Oitavo. Lexislacion aplicable

As dubidas que se presenten na sua interpretacion, caso de discrepancias, seran
resoltas, visto o informe da comision de seguimento, polo vicepresidente e conselleiro
de Presidencia, Administraciéons Publicas e Xustiza, pofiendo asi fin a via
administrativa.

O incumprimento de calquera das clausulas do presente convenio constituira causa
suficiente de rescision do mesmo e dara lugar a sua resolucion e, no seu caso, a
devolucion das cantidades percibidas, xunto cos xuros de demora correspondentes si
fora o caso.

O presente convenio tera caracter administrativo, quedando ambalas duas partes
suxeitas a xurisdicidn contencioso- administrativa para a resolucion de calquera
conflito que puidese xurdir como consecuencia do mesmo, € quedara suxeito ao
disposto polo Acordo da Xunta de Galicia, do 27 de marzo de 1991, sobre convenios
de cooperacion con outros entes publicos e de colaboracion con particulares, feito
publico por Resolucién da Conselleria de Economia e Facenda, do 8 de abril de 1991.

Ainda que é un dos excluidos do ambito de aplicacion da lei 9/2017, do 8 de
novembro, de contratos do Sector Publico, pola que se traspofien ao ordenamento
xuridico espanol as Directivas do Parlamento Europeo e do Consello 2014/23/UE e
2014/24/UE, do 26 de febreiro de 2014, segundo especifica o seu artigo 4, ao non

previsto aplicaranselle os principios recollidos no citado texto, co fin de resolver
dubidas e omisions que puidesen presentarse. Asi mesmo, de maneira supletoria
terase en conta o Decreto lexislativo 1/1999, do 7 de outubro, pola que se aproba o
texto refundido da Lei de réxime financeiro e orzamentario de Galicia e demais
normativa vixente na materia.

Noveno. Vixencia

A data de efectos do presente convenio sera dende o momento da sua sinatura ata o
31 de decembro de 2020.

En proba de conformidade asinase electronicamente o presente convenio na data que
figura a marxe.

ANEXO |
ORZAMENTO GLOBAL ESTIMADO DE PREVISION DE GASTOS
Colexio Oficial de Psicoloxia de Galicia

Grupo de Intervencion Psicoloxica en Catastrofes e Emerxencias (GIPCE)

1. Actividades de formacion 4500 €
9 2. Reunidns e desprazamentos 5500 €
g 3. Coordinacién 7500 €
e 4. Actuaciéns técnicas 39900 €
g%g 5. Gastos administrativos, funxibles, telefonia, etc. 5000 €
g%% 6. Gastos imprevistos 4100 €
§§§ 7. Seguro 3500 €
458 8.

5 TOTAL IMPOSTOS INCLUIDOS 70000 €

LFE

